
        Éisteacht
Le múineadh

Ag fiafraí de dhuine an maith leis caitheamh aimsire áirithe agus an cheist sin a fhreagairt, tuairimí a chur in iúl faoi chaitheamh aimsire 

Moltaí

1. Tabhair cóip den bhileog Tuairimí do gach duine sa rang. 
· Abair leo go gcloisfidh siad ceathrar ag tabhairt a dtuairimí faoi chineálacha éagsúla caitheamh aimsire.

· Tarraing aird na bhfoghlaimeoirí ar na siombailí ag bun na bileoige agus déan cinnte go dtuigeann siad cad atá le déanamh acu. 
· Seinn an mhír trí huaire ar a laghad. Stop í i ndiaidh gach cainteora mábhíonn deacrachtaí acu leis an ngníomhaíocht. 
· Agus tú ag ceartú na gníomhaíochta, iarr ar fhoghlaimeoirí difriúla sa rang cur síos gairid a thabhairt ar na tuairimí a nocht Niamh, Liam, Clár, agus Seán. 
· Agus tú ag ceartú na gníomhaíochta, d’fhéadfá aird na bhfoghlaimeoirí a tharraingt ar na nathanna seo leanas a bhí le cloisteáil sa mhír. An dtuigeann aon duine de na foghlaimeoirí an chiall atá leo? 

go háirithe 
ag an deireadh seachtaine 
sa samhradh 
i rith na seachtaine 
go minic

Moltar an ghníomhaíocht seo a nascadh leis an mbileog Tuairimí eile (Éisteacht). 

Script

Tuairimí 

Comhrá 1: Niamh

Agallóir: 
Anois, a Niamh. Cén caitheamh aimsire atá agat? 

Niamh: 
Is breá liom dul ag snámh. Is maith liom drámaí agus ceol, popcheol go háirithe. Níl suim dá laghad agam sa teilifís ach is maith liom dul go dtí an teach tábhairne anois is arís. 

Comhrá 2: Liam 
Agallóir: 
A Liam, an maith leat ceol? 

Liam: 
Is maith, go háirithe ceol traidisiúnta. 

Agallóir: 
An bhfuil suim agat i ndrámaí? 

Liam: 

Níl suim dá laghad agam i ndrámaí ach is breá liom an teilifís. 

Agallóir: 
Agus cad é faoin teach tábhairne? An maith leat dul go dtí an teach tábhairne? 

Liam: 

Is breá liom dul go dtí an teach tábhairne ag an deireadh seachtaine. 

Agallóir: 
An maith leat bheith ag snámh? 

Liam: 

Ní maith - is fuath liom dul ag snámh 

Comhrá 3: Aoife 
Agallóir: 
Cad é fútsa a Aoife? An maith leat a bheith ag snámh? 

Aoife: 

Is maith liom dul ag snámh sa samhradh. 

Agallóir: 
An maith leat an teilifís? 

Aoife: 
Is breá liom féachaint ar an teilifís ag an deireadh seachtaine. Níl suim dá laghad agam san amharclann agus i ndrámaí. 

Agallóir: 
Agus an maith leat dul go dtí an teach tábhairne? 

Aoife: 

Is fuath liom dul go dtí an teach tábhairne. 

Comhrá 4: Eoin 
Agallóir: 
Cén caitheamh aimsire atá agatsa a Eoin? 

Eoin: 
Is maith liom féachaint ar an teilifís i rith na seachtaine. Is breá liom drámaí – téim go dtí an amharclann go minic. Is maith liom dul go dtí an teach tábhairne ag an deireadh seachtaine. Níl suim dá laghad agam sa cheol. Ní maith liom dul ag snámh.

